
Skatkis van Herinnerings 

Vrydagaand, 25 Februarie 1887. By die uitspan­
ning voor die kerk op Potchefstroom staan die 
tentwaens sy aan sy. Sondag word Nagmaal ge­
vier en daarna volg die doopdiens. Onder die 
waens is die van Johannes en Elizabeth van den 
Berg van Brandvlei. Bulle het vir klein Hester 
gebring om gedoop te word. 

In die doopregister is Hester se naam 
foutief aangeteken as Esther. 

Douvoordag Maandag is die waens ingespan en 
het die Nagmaalgangers een na die ander ver­
trek, terug na hulle plase toe. 

Maar kom one laat Hester self haar skatkis 
van herinnerings - soos sy dit noem - uitpak. 

,.Frederik Coenraad de Beer is op 10 November 
1886 op Wit!ontein gebore. Hy en ek is ty­
dens dieselfde doopdiens op Potchefstroom 
gedoop. 

Frederik se naam is.in die doopregister

foutief aangeteken as Coenraad Frederik. 

Vir die opvoeding van die kinders het die 

mense op Witfontein saamgespan en 'n onder­
wyser, 1 n Hollander - ene Vaandrager - ge­
huur om onderrig aan die kinders te gee. Hy 
was 'n streng man en het die kinders, veral 
die seuns, dikwels pak gegee. 

Een Saterdagmiddag het meneer Vaandrager

weer die elmboog gelig en toe onder 'n boom 
op die plaas aan die elaap geraak. Frederik, 
wat net die vorige dag weer deurgeloop het, 
het sy kans gesien o■ wraak te neem, en met 
'n karwats in die hand het hy op die Hollan­
der afgeloop en hom goed uitgelooi. Daarna 


































































